
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻ ՀԱՄԱՐ ԴԵՊՈԶԻՏԱՅԻՆ ՀԱՇԻՎ ԲԱՑԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ      
	1. ՀՀ ֆինանսների նախարարություն
	18.11.2021 

	
	N 1/12-1/18533-2021

	Նախագծի 3-րդ կետով առաջարկվում է թույլատրել ՀՀ վարչապետի աշխատակազմին բացված գանձապետական հաշվում կուտակվող միջոցներով մարել նաև ներմուծված սննդամթերքի և կենդանական ծագման մթերքի լաբորատոր փորձաքննությունների վճարների գծով 2019 թվականից մնացած պարտավորությունները՝ համապատասխան գումարների հավաքագրման դեպքում:
Այս կապակցությամբ հարկ ենք համարում Ձեր ուշադրությունը հրավիրել ՀՀ կառավարության 2021 թվականի ապրիլի 15-ի Հայաստանի Հանրապետության 2021 թվականի պետական բյուջեի մասին օրենքում վերաբաշխում ու փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին թիվ 561-Ն որոշման իրավակարգավորումներին, որով թույլատրվել է ՀՀ վարչապետի աշխատակազմին կատարված վերաբաշխման արդյունքում մարել նաև ներմուծված սննդամթերքի և կենդանական ծագման մթերքի լաբորատոր փորձաքննությունների գծով 2019 և 2020 թվականներին գոյացած պարտավորությունները՝ համապատասխան գումարների հավաքագրման դեպքում:
Հետևաբար, խնդրո առարկա հարաբերությունները ՀՀ կառավարության 2021 թվականի ապրիլի 15-ի թիվ 561-Ն որոշմամբ արդեն իսկ կարգավորված լինելու պարագայում պարզաբանման անհրաժեշտություն ունի Նախագծով այդ նույն հարաբերությունների կարգավորումը:

	Ընդունվել Է։
ՀՀ կառավարության 2021 թվականի ապրիլի 15-ի Հայաստանի Հանրապետության 2021 թվականի պետական բյուջեի մասին օրենքում վերաբաշխում ու փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին N 561-Ն որոշմամբ հատկացված ֆինանսավորումը 2021 թվականի բյուջեի շրջանակներում է, հետևաբար նախկինում գոյացած պարտավորությունները հնարավոր է մարել միայն տվյալ բյուջետային տարվա ընթացքում և միմիայն համապատասխան գումարների հավաքագրման դեպքում: Հաշվի առնելով այն հանգամանքը, որ 2021 թվականի ընթացքում հավաքագրվել և մարվել են 2020 թվականից մնացած պարտավորություններն ամբողջությամբ,  2019 թվականից մնացած պարտավորությունները՝ մասնակի, իսկ 19.11.2021թ. դրությամբ հավաքագրված գումարը բավարար չէ 2019 թվականի նոյեմբեր և դեկտեմբեր ամիսների պարտքը մարելու համար, ուստի անհրաժեշտ է համապատասխան թույլտվություն 2022 թվականին մարելու այն:

	2. ՀՀ էկոնոմիկայի նախարարություն
	17.11.2021 

	
	N  01/16730-2021

	   Առաջարկություններ և առարկություններ չկան:
	             Ընդունվել Է։


	[bookmark: _GoBack]3. ՀՀ արդարադատության նախարարություն
	06.12.2021

	
	N  035/75912-2021

	Նախագծի 5-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 6-րդ մասի պահանջները, որոնց համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
      Միաժամանակ առաջարկում ենք Նախագծի 5-րդ կետի կարգավորումը վերանայել և նախատեսել որպես Նախագծի անցումային դրույթ, որում կսահմանվի, որ տվյալ Որոշման կարգավորումները տարածվում են 2022 թվականի հունվարի 1-ից հետո ծագող հարաբերությունների վրա: Սույն առաջարկությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 4-րդ մասի 1-ին կետի պահանջից, որի համաձայն՝ Նորմատիվ իրավական ակտն ունենում է անցումային դրույթներ, եթե` նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ:
	Ընդունվել Է։





Ընդունվել Է։




4

